
Ledakan perkembangan sains, teknologi dan inovasi (STI) dalam era
digital kini tidak dapat dielakkan. som O

Ditambah cabaran pandemik COVID-19 yang melanda secara global,
peranan STI sebagai pemudah cara kehidupan insan semakin terserlah.
la bukan lagi sekadar kehendak, malah keperluan semasa. Elemen digital
terpenting dalam STI, iaitu data sebagai pemacu kehidupan mendatang
semakin nampak signifikannya dalam segenap segi.
Daripada sektor pentadbiran, ekonomi, sosial, kemanusiaan,
kemasyarakatan, pendidikan sehinggalah dalam sektor STI itu sendiri
yang berkembang lebih rancak dalam pelbagai juzuk daripada sains
hayat, sains bahan hinggalah sains gunaan, data menjadi sumber asas
dalam membuat keputusan, penyelesaian masalah dan inovasi.

Integrasi ilmu Islam, STEM lahir modal insan seiring era digital

Ironinya, ketika persekitaran terkini begitu menuntut masyarakat semasa
memiliki literasi dan kompetensi STI, Malaysia berhadapan kemerosotan
jumlah pelajar yang mengambil jurusan Sains, Teknologi, Kejuruteraan
dan Matematik (STEM) pada peringkat pendidikan menengah.

Kemerosotan ini amat membimbangkan kerana penyertaan pelajar dalam
jurusan STEM penting demi kemajuan negara, selaras perkembangan
Revolusi Industri Keempat (IR4.0).

Dari sudut pandangan berbeza, peranan menyediakan dan
memperkasakan modal insan untuk persekitaran IR4.0 sebenarnya boleh
dimainkan secara tidak langsung oleh institusi keilmuan Islam.

Prof Madya Dr Noor Naemah Abdul Rahman melalui kertas utama
bertajuk ‘Cabaran Institusi Fatwa Dalam Era IR4.0' disampaikan ketika
Seminar Antarabangsa Hukum Islam Semasa Ke-10 2020 menyatakan,
sudah sampai masanya modal insan Islam dilengkapkan dengan
kompetensi STI terkini.

Antaranya pengkomputeran, pengaturcaraan, pengujikajian dan analisis
prediktif. Bermakna, modal insan Islam kini bukan hanya sekadar
memetik dan memahami teks keilmuan Islam, bahkan berani maju ke
hadapan melengkapkan diri dengan kemahiran STI.

Motifnya, supaya dapat memperkuatkan disiplin ilmu Islam secara
konteks melalui kajian eksperimental dan lapangan.

Persekitaran IR4.0 memberi impak terhadap industri membabitkan hukum
Islam seperti halal, kefatwaan, perundangan, perniagaan, pengurusan dan
kewangan Islam.

Berdasarkan realiti di atas, keperluan mengintegrasikan ilmu Islam dan
STEM jelas signifikan dan ia boleh dilakukan secara strategik melalui
pendekatan intervensi pendidikan bersepadu. Contohnya melalui ilmu
falak.

Ini dijelas Pakar astrofizik dan ilmu falak, Prof Datuk Dr Mohd Zambri
Zainuddin, pada sesi pelancaran Program MOSTI Mentor-Mentee STEM
2020 peringkat Universiti Malaya (UM) dan Sekolah Islam Darul Ehsan
Subang Jaya.

Dalam keilmuan Islam, ilmu falak bukan sahaja membantu
menyampaikan doktrin asas akidah Islam, tetapi mengajar soal hukum
amali figh, perkaedahan dan maqasidnya.

Antaranya menerusi Surah al-Baqarah ayat 189 berkaitan kenampakan
hilal sebagai permulaan ibadat puasa, serta ia juga sarat dengan
manifestasi tazkiyatunnafs yakni pembersihan jiwa yang mana
keindahannya terpapar dalam Surah Shams ayat 1 hingga 15.

Adapun dalam jurusan STEM, ilmu falak mengajar perhitungan matematik
terutamanya trigonometri, geometri, statistik dan kalkulus.

| TRENDING

Dalam pengkomputeran dan sistem maklumat, ia mengajar komputasi
diskrit dan mantik kabur. Melalui sains fizik, ilmu falak mengajarkan optik
dan zarah keunsuran terutamanya fitrah cahaya secara empirikal.

Inisiatif mengintegrasikan ilmu Islam dan STEM melalui pendekatan
intervensi pendidikan bersepadu ilmu falak kini dibangunkan dengan
elemen keusahawanan dan digital menggunakan nama simbolik Pintar al-
Aflak oleh Pasukan Penyelidikan Geran GA008- 2020 di bawah MOSTI,
Pusat STEM UM dan National STEM Association.

Inisiatif awal ini membabitkan pelbagai pihak merangkumi peringkat
rendah, menengabh, universiti, lanjutan dan industri.

la dikongsikan daripada perspektif organisasi dan struktur oleh penulis
dalam Webinar limu Falak Peringkat Antarabangsa baru-baru ini pada 10
Mac 2021 anjuran UIN Walisongo Semarang, Indonesia.

Semoga inisiatif integrasi ini dapat membantu bidang ilmu falak bukan
sahaja dalam menyelesaikan polemik ilmiah dalamannya, bahkan
teradaptasi dalam pelbagai bidang ilmu lain.

Mohammaddin Abdul Niri

Pensyarah Kanan Jabatan Figh dan Usul, Akademi Pengajian Islam,
Universiti Malaya (UM)

